
తాలాంకనందినీపరిణయము









	ఉ.	
ధీమతి యాఘనుండు నలదీఁగెకులాబ్ధి జనించు శ్రీరమా

కామిని బోలినట్టి బుధకల్పకవల్లి, సతీమతల్లి, గం

ధామలపుష్పవల్లి, సుగుణౌఘమణుల్గల పాలవెల్లి స

త్ప్రేమను రంగనాయకిని పెండిలిగా గొనె ధర్మపత్నిగాన్.

	తే.	
తుంటవిల్తునిగను తమ్మికంటియదను

నంటియుండిన సిరివాలుగంటివలెను

గంటిలేనట్టి మా మఱింగంటివారి

యింటి మణిమయదీపంబువంటి దయ్యె.

	తే.	
వృషగిరీశుకటాక్షసమృద్ధివలన

నమ్మహాదంపతీవరుల్ మమ్ము గనిరి

యిరువులు తనూజులను మాననీయకీర్తి

గలిగే తద్గౌరవప్రౌఢికతన మాకు.

	క.	
శ్రీమద్వేంకటరాఘవ

ధీమణియే మదగ్రజుఁడు తదీయఘనకృపా

స్తోమముచే నేమముచే

క్షేమముచే మనితి నారసింహార్యుఁ డనన్.

	తే.	
గురుతమోహారి సంతతకువలయాప్తుఁ

డురుకళానిధి సత్సంగతోత్సవుండు

విష్ణుపదసక్తకరుఁడు కవిప్రియుండు

వసుధ మాయన్న మాయన్నవంటివాఁడు.

	సీ.	
గురునియామకము జేకొని ధర్మదీక్షచే

        నారామపదమునం దధివసించె

దానవారిప్రభాతతి దిగ్భరణఁ జేసి

        శంకరధర్మశాసనత మించె

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 19 ఆగస్టు 2020న 03:27కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

